
ᑲᔮᓐ ᑰᖓ ᓄᓇᒦᓐᖔᖅᓯᒪᔪᖅ ᑰᑦᑐᓂ 
ᐱᖓᓐᓇᖓᓐᓄᑦ ᖃᓂᒋᔭᖓᓐᓄᑦ ᓯᕐᒥᓕᐅᑉ, ᓄᐊᕋᓐ 
ᓯᕐᒥᓕᖓᓐᓂ. 

ᑰᑦᑐᖅ ᑳᔅᐸ ᑕᓯᖓᑕ ᖃᓂᒋᔭᖓᒍᑦ, ᐱᖓᓐᓇᖓᓂ 
ᓴᔅᑳᑦᓱᐊᓐ, ᐃᖏᕐᕋᓪᓗᓂ ᐱᖓᓐᓇᖅᐸᓯᖓᓐᓄᑦ 
850-ᑭᓚᒦᑕᒥᑦ ᓂᒋᐊᓄᑦ ᖃᒪᓂᑦᑐᐊᑉ. 
ᓂᒋᐊᓂ, ᐃᖏᕐᕋᓪᓗᓂ ᓇᐹᖅᑐᓕᒃᑯᑦ ᐊᒻᒪᓗ 
ᑕᐃᒐᒥᑦ, “ᓇᐹᖅᑐᕋᓛᑦᑕᓕᓐᓂᑦ”, ᐊᒻᒪᓗ 
ᐱᖓᓐᓇᖑᓄᑦ ᑕᓯᕐᔪᐊᓐᓄᑦ ᐃᓐᓈᕈᑦᑕᓕᒻᒥᑦ 
ᑲᓇᑕᒥ ᑕᑯᔅᓴᓪᓚᕆᐅᓪᓗᓂ. ᑰᑐᖃᐅᓂᖓᓐᓄᑦ 
ᐱᒻᒪᕆᒋᔭᐅᓪᓗᓂᓗ ᐃᓄᐃᑦ ᐱᖅᑯᓯᖏᓐᓄᑦ, 
ᑲᓅᕐᕕᑦᑎᐊᕚᓗᓪᓗᓂ, 615-ᑭᓚᒦᑕᒥᑦ 
ᑕᑭᓂᓕᒃ ᑲᔮᓐ ᓇᓗᓇᐃᖅᑕᐅᓯᒪᓪᓗᓂ ᑲᓇᑕᒥ 
ᑰᑐᖃᐅᓂᖓᓐᓄᑦ. 

ᑕᐃᕈ, ᓯᕗᓪᓕᖅᐹᒥ ᓄᓇᓕᕆᔨᐅᖅᑳᓚᐅᖅᓯᒪᔪᖅ 
ᑕᑯᓚᐅᖅᓯᒪᔪᖅ, ᑲᓅᖅᑐᓂ ᑲᔮᓐ ᑰᖓᓐᓂ 
ᐳᐊᑦ ᑕᓯᖓᓐᓄᑦ 1894-ᖑᑎᓪᓗᒍ, 
ᓄᓇᓐᖑᐊᕐᒧᑦ ᐃᓚᓕᐅᑎᓪᓗᓂᐅᒃ ᑰᒃ ᓄᓇᓪᓗ. 
ᑎᑎᕋᖅᐸᑦᑕᖏᓐᓂ, ᑕᐃᕈ ᐅᓂᒃᑳᖃᖅᑐᓂ 
ᐅᐸᒍᑎᓚᐅᖅᓯᒪᓂᖓᓐᓂ 39-ᓄᑦ ᓄᓇᓕᕋᓛᓄᑦ 

ᑕᑯᖃᑦᑕᖅᓯᒪᓪᓗᓂ 500-ᓂᖅᑲᐃ ᐃᓄᓐᓂᒃ 
ᑰᒃᑰᖅᑐᓂ. ᓄᓇᓕᕋᓛᑦ ᑐᑦᑐᒥᓂᓖᓐᓇᐃᑦ 
ᓂᒃᑯᔅᓯᐊᖏᓐᓂ ᐅᑭᐅᒃᑯᓪᓗ ᕿᓐᓂᓯᓯᒪᓪᓗᑎᑦ. ᓅᒃ 
ᐅᓛᔅᒥᐅᓴᓐ ᑕᓪᓕᒪᖓᓐᓂ ᕿᒥᕐᕈᒋᐊᖅᑐᔅᓯᒪᓪᓗᓂ 
ᑰᖓᓐᓂ ᓄᓇᖓᓐᓂᓪᓗ 1921-ᒥᑦ 1924-ᒧᑦ. 
ᐅᓂᒃᑳᖅᓯᒪᔭᖏᓐᓂ, ᖃᐅᔨᓴᖅᑎ ᑲᔅ ᐴᑲᓐ-ᓯᒥᑦᑎ 
ᐅᖃᓕᒫᒐᓕᐅᓚᐅᖅᓯᒪᔪᖅ ᓯᕗᓪᓕᖅᐹᒥ ᑐᑦᑐᓕᓐᓂᑦ 
ᐃᓄᐃᑦ ᐱᖅᑯᓯᖏᓐᓂ.

ᑕᐃᒪᓕ, ᓄᓇᖓ ᑕᒪᓐᓇ ᑰᑉ ᑭᓪᓕᖓ ᑕᓰᓪᓗ 
ᐃᓄᓐᓄᑦ ᐊᑐᖅᑕᐅᖏᓐᓇᖅᑐᑦ ᑐᑦᑐᓕᓐᓄᑦ. 
ᑰᖏᑦ ᓇᓗᓇᓐᖏᑦᑐᑦ ᐊᑐᖅᑕᐅᖃᑦᑕᖅᓯᒪᔪᑦ. 
ᑐᐱᕐᕕᒥᓂᖃᐅᖅᑐᑎᑦ ᑐᑦᑐᐃᑦ ᐊᒥᖏᓐᓂ 
ᑐᐱᖃᖅᑐᑎᑦ, ᐃᒐᕕᖃᖅᑐᑎᓪᓗ. 
ᐳᓪᓚᑎᖃᐅᖅᑐᑎᑦ, ᐅᔭᕋᕐᓂᑦ ᐋᖅᑭᔅᓯᓯᒪᓪᓗᑎᒃ 
ᐊᑐᖅᑕᐅᖃᑦᑕᖅᑐᒥᓂᐅᓪᓗᑎᒃ, ᑎᕆᒐᓂᐊᓄᑦ 
ᑐᐱᕐᕕᖓᓅᖁᔨᓐᓇᑎᑦ. ᐊᒻᒪᓗᑭᑖᐸᓗᓐᓂᒃ ᐅᔭᕋᕐᓂᑦ 
ᐃᔨᕐᕕᓐᓂᑦ ᐊᓯᕙᖅᑏᑦ ᐋᖅᑭᔅᓱᐃᓯᒪᓪᓗᑎᒃ 
ᑐᑦᑐᓯᐅᕐᓂᐊᖅᑎᓪᓗᒋᑦ ᐱᓯᔅᓯᓄᓪᓗ 
ᑐᑦᑐᒐᓱᐊᖅᑐᑎᑦ. ᐅᔭᕋᕐᓂᑦ ᕿᓐᓂᖃᖅᑐᑎᑦ 
ᓂᕿᓄᑦ ᓂᒃᑯᓄᑦ, ᐊᑐᖅᑕᐅᕙᑦᑐᑎᒃ, ᐊᓯᕙᕈᑎᓄᑦ 

ᑲᔮᓐ ᑰᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᐅᑭᐅᒃᑯᓪᓗ ᐊᓐᓄᕌᕆᕙᑦᑕᖏᓐᓄᓪᓗᓐᓂᑦ. 
ᐅᔭᕋᐃᑦ ᓴᓇᓯᒪᔪᑦ ᐄᓐᖑᐊᖑᓪᓗᑎᒃ 
ᑐᑦᑐᐃᑦ ᐊᒥᖏᓐᓂ ᖃᔭᕐᓂᑦ ᐃᑳᕐᕕᐅᕙᑦᑐᓂ 
ᑐᑦᑐᓄᑦ ᑑᕐᒥᑦ ᐊᑐᖅᑐᑎᑦ ᑐᑦᑐᖃᑦᑕᖅᑐᑎᑦ 
ᐊᓯᕙᖅᑏᑦ. ᐅᔭᕋᕐᓂᓪᓗ ᓴᓇᓯᒪᔪᖃᐅᖅᑐᓂ 
ᐅᑕᖅᑭᐅᕐᕕᓐᓂᑦ ᑐᑦᑐᓂᒃ, ᐅᓇᓐᖓᑦ 
ᑕᑯᔅᓴᐅᓐᓇᓂ. ᑕᒪᓐᓇ ᑐᑦᑐᓄᑦ 
ᐃᑳᕐᕕᐅᕙᑦᑐᑦ ᑐᑎᒋᔭᐅᕙᓚᐅᖅᑐᖅ 
ᐃᓄᓐᓄᑦ, ᑕᐸᓱᑦᑕᐅᒐᓱᓐᖏᑦᑎᐊᖅᑐᑎᑦ 
ᐃᑳᕐᕕᐅᕙᑦᑐᒥᑦ ᐃᑳᖃᑦᑕᐃᓐᓇᕐᓂᐊᕐᖓᑕ 
ᑐᑦᑐᐃᑦ ᓯᕗᓂᑦᑎᓐᓂ. ᐅᓪᓗᒥᐅᔪᕐᓗ 
ᐃᓄᓐᓄᑦ ᑐᐱᕐᕕᐅᕙᑦᑐᓂ, ᑐᑦᑐᓂᑦ 
ᐅᑕᖅᑭᐅᕐᕕᐅᓪᓗᓂ, ᐃᖃᓗᒐᓱᐊᖃᑦᑕᖅᑐᑎᓪᓗ 
ᑕᓯᕐᒥᐅᑕᕐᓂᑦ, ᑲᖑᖅᓯᐅᕐᕕᐅᕙᑦᑐᓂ 
ᓄᓂᕙᒋᐊᕐᕕᐅᕙᑦᑐᓂᓗᓐᓂᑦ ᐅᑭᐊᔅᓵᒃᑯᑦ. 

30-ᑭᓚᒦᑕᒥᑦ ᑕᑭᓂᖃᖅᑐᓂ ᑲᔮᓐ, 
ᑲᓇᓐᓇᓕᒥᑦ ᐊᒻᒪᓗ 30-ᒪᐃᓕᒥᑦ 
ᑕᓯᖓ, ᐃᑳᕐᕕᐅᖃᑦᑕᖅᓯᒪᔪᖅ ᐃᓄᓐᓄᑦ 
ᐅᐊᑦᑎᐊᕈᓂᐊᓗᒃ. ᑐᑦᑐᐸᑦᑐᑦ ᑕᒫᓂ 
ᐃᓅᓯᕆᒻᒪᒍ ᐃᓄᐃᑦ, ᓄᓇᒥᐅᑕᐃᑦ 
ᐃᓄᐃᑦ ᐊᓐᓇᔅᓯᒪᕙᑦᑐᑦ ᐅᑭᐅᒃᑯᑦ 
ᑕᐃᒪᐃᑦᑐᓄᑦ. ᑕᒪᓐᓇ ᐱᒻᒪᕆᐅᓂᖓᓐᓄᑦ, 
ᓇᓗᓇᐃᖅᑕᐅᓯᒪᕗᖅ ᐅᑭᐅᒃᑯᑦ ᑐᑦᑐᓄᑦ 
ᐃᑳᕐᕕᐅᕙᑦᑐᑦ ᓄᓇᑐᖃᐅᓪᓗᓂ. 
ᓄᓇ ᑕᒪᓐᓇ ᐊᕐᖑᒋᔭᐅᑦᑎᐊᖅᑐᖅ 
ᐱᓯᒪᔭᐅᑦᑎᐊᖅᑐᓂ ᓄᓇᐅᓪᓗ ᐱᐅᓯᖏᑦ 
ᐊᑦᑐᖅᑕᐅᒐᓱᐊᖃᑦᑕᕋᑎᑦ. ᐅᐱᒋᔭᐅᑦᑎᐊᖅᑐᖅ 
ᖁᕕᐊᓱᕝᕕᐅᒋᐊᖅᑐᐸᑦᑐᓂ 
ᖁᔭᒋᔭᐅᔭᖅᑐᖅᐸᖅᑐᓂᓗ.

ᐹᓂᓐᓂᖅᓴᖅ ᑲᔮᓐ ᑰᑦᑐᖅ ᓇᐹᖅᑐᓕᒃᑯᑦ 
ᓄᓇᒃᑯᓪᓗ. ᐊᓇᑕᐃ ᑕᓯᖓᓐᓂ, ᓇᐹᖅᑐᐃᑦ 
ᐊᔾᔨᒋᓐᖏᑕᖏᑦ ᐸᖅᑭᔭᐅᓪᓗᑎᓪᓗ 
ᐃᓚᖏᑦ. ᑕᒪᒃᑯᐊ ᓇᐹᖅᑐᕋᓛᑦ 
ᐊᓄᕆᒧᑦ ᐊᑦᑐᖅᑕᐅᕙᑦᑐᑦ ᐊᐅᔭᒃᑯᓪᓗ 
ᐅᖅᑰᔪᐊᓗᑎᓪᓗᒍ ᐸᓂᖅᐸᑦᑐᑎᒃ; 
ᐊᓄᕆᓯᐅᖅᓯᒪᓂᑯᖏᓐᓄ ᐊᕝᕙᐃᓐᓇᑯᓗᒋᑦ 
ᐱᕈᖅᑐᖃᐅᖅᑐᑦ. 

ᑰᖓ ᕿᑎᖓᓐᓂᑦᑐᖅ ᐊᑦᑎᓂᖅᓴᕐᓗ, 
ᓄᓇᖅᐸᓯᖓᓐᓂᑦᑐᖅ ᐃᓚᖓ 
ᐃᓐᓈᕈᒦᑦᑐᑎᑦ ᐃᓚᖓ ᒪᓂᕋᒦᑦᑐᓂ. 
ᑲᔮᓐ ᐃᓚᖓ ᐊᑖᓂᑦᑐᓂᑦ ᓯᕐᒥᓕᐅᑉ. 
ᐃᔾᔪᔪᒻᒪᕆᐅᓚᐅᖅᓯᒪᔫᒐᓗᐊᖅ ᓯᕐᒥᓕᒃ, 
ᑰᑦᑐᓂ ᑲᓇᓐᓇᒧᑦ ᐅᐊᓐᓇᒧᓪᓗ, 
ᐊᑯᓂᐊᓗᓐᓄᑦ ᑕᒪᓐᓇ ᑰᑦᑐᓂ 
ᓄᓇᒃᑰᖅᑐᓂ ᑲᓇᑕᒥ. ᐅᖁᒪᐃᑦᑐᐊᓗᒻᒧᑦ 
ᓯᕐᒥᓕᒻᒧᑦ ᖃᓪᓕᖅᑕᐅᓯᒪᓪᓗᓂ ᑭᓯᐊᓂᓕ 
ᐅᑎᖅᑕᐃᓐᓇᖅᑐᖅ ᑰᖏᓐᓇᖃᑕᐅᔪᖅ 
ᓯᓚᕐᔪᐊᓕᒫᒥᑦ - ᓄᖑᑉᐸᓪᓕᐊᓪᓗᓂ 
ᓯᕐᒥᓕᒃ ᒦᑕᐅᑉ ᐊᕝᕙᖓᓐᓂ ᐅᑭᐅᑦ 50 
ᐊᓂᒍᖅᑎᓪᓗᒋᑦ. 

ᐃᖏᕐᕋᓂᖏᓐᓂ, ᑰᖅ ᐃᓐᓈᕈᒃᑰᖓᓪᓗᓂ 
ᑲᔮᓐ ᓄᓇᖓᒍᑦ. ᐊᔾᔨᒌᓐᖏᕈᓗᔭᖅᑐᒃᑯᑦ 
ᓄᓇᒃᑰᖅᑐᓂ ᑰᒐᓛᒃᑯᑦ ᓄᓇᒃᑯᑦ ᐃᓐᓈᕈᒃᑯᑦ, 
ᖃᖅᑲᒃᑯᑦ ᑕᓯᒃᑯᑦ ᓂᕈᑭᑦᑐᒃᑯᓪᓗ 
ᑲᓇᓐᓇᓕᖃᐅᖅᑐᑎᓪᓗ. ᐃᐳᑦᑐᑦ 
ᖁᕕᐊᒋᔭᖃᕈᓐᓇᖅᑐᑦ ᐱᖓᓲᓕᖅᑲᖓᔪᓂᒃ 
ᐊᔾᔨᒌᓐᖏᑦᑐᓂᒃ ᑰᓐᓂᒃ, ᑕᒫᓂ 5-7-ᒦᑕᒥᑦ 
ᑲᑕᓐᓇᓕᖃᐅᖅᑐᑎᒃ ᐊᖏᑯᓂ ᑕᓯᖓ ᐊᒻᒪᓗ 
ᔭᑦᑭᑦ ᑕᓯᖓᓐᓂ, ᑲᔮᓐ ᑲᓇᓐᓇᓕᓪᓗ, 25-
ᒦᑕᒥ ᑕᑭᔫᓂᖃᖅᑐᓂ ᑲᓇᓐᓇᓕᒃ, 2-ᑭᓚᒦᑕᒥ 
ᑯᑦᑕᓕᖅᑯᖅ ᓯᐅᕋᓕᒻᒧᑦ. ᐊᔾᔨᒌᓐᖏᕈᓗᔭᖅᑐᓂᒃ 
ᓯᐅᕋᖃᐅᖅᑐᓂ ᑲᓇᓐᓇᖓᓂ ᑰᑉ ᐊᓄᕆᒧᑦ 
ᐋᖅᑭᓱᖅᓯᒻᒪᒻᒪᕆᑦᑐᖅ 1.8-ᐱᓕᐊᓂᒃ 
ᐅᑭᐅᓂᒃ ᑕᐃᒪᐃᓕᓯᒪᓕᖅᑐᖅ. ᑕᒪᒃᑯᐊᓗ 
ᐅᔭᕋᐃᑦ ᐊᑐᖅᑕᐅᖃᑦᑕᖅᓯᒪᔪᒥᓂᑦ ᐃᓄᓐᓄᑦ 
ᐅᑭᐅᒐᓛᓗᓐᓄᑦ, ᐃᓄᔅᓱᒐᓕᐅᖅᑕᐅᓯᒪᓪᓗᑎᒃ 
ᖃᔭᕐᓄᓪᓗ ᐃᑯᕐᕋᐅᓪᓗᑎᒃ, ᐳᖅᑐᔪᐃ ᐅᔭᕋᐃᑦ 
ᐃᑯᕐᕋᒋᔭᐅᖃᑦᑕᖅᑐᒥᓂᑦ ᑐᑦᑐᕋᔭᓐᓄᑦ 
ᖃᔭᕐᓄᑦ ᕿᒻᒥᖅᑕᐅᖃᑦᑕᕐᓂᐊᖏᒻᒪᑕ. 

ᖁᓛᓂ ᑲᑕᓐᓇᓕᐅᑉ, ᐊᑐᖅᑕᐅᖃᑦᑕᖅᓯᒪᔪᓂᒃ 
1973-ᒥᓂᑦ ᐃᓄᔅᓱᓂᒃ ᓇᓗᓇᐃᒃᑯᑎᐅᔪᑦ 
ᑰᒃᑰᖃᑦᑕᖅᑐᓂᒃ.

ᓂᕐᔪᑏᑦ ᓄᐃᑉᐸᓪᓕᐊᖏᓐᓇᖅᑐᑦ
ᑕᒪᓐᓇ ᓄᓇᒋᔭᐅᓯᒪᔪᖅ ᑐᑦᑐᓄᑦ 
ᖃᒪᓄᕆᐊᓄᑦ. 500,000-ᓂᒃ 
ᐃᖏᕐᕋᖃᑦᑕᖅᑐᑦ ᐆᒪᔪᐃᑦ ᑲᔮᓐᑯᓪᓗ 
ᐊᐅᔭᐅᑎᓪᓗᒍ ᑕᒪᓐᓇ ᓯᓚᕐᔪᐊᓕᒫᓂ 
ᐊᒥᓲᓂᖅᐹᓐᓂ ᓂᕐᔪᑎᓄᑦ ᐃᖏᕐᕋᕕᐅᕙᑦᑐᖅ. 
ᐅᒥᒻᒪᐃᑦ, ᖃᑦᑏᓐᓇᕈᖅᐹᓪᓕᖅᑎᑕᐅᓯᒪᓪᓚᕆ
ᓚᐅᖅᓯᒪᔪᑦ 1800-ᖏᓐᓂ ᑕᕆᐅᑉ ᐊᑭᐊᓂ 
ᐅᐊᓯᑯᐊᖅᑖᕈᒪᔪᓄᑦ ᐅᒥᒻᒪᐃᑦ ᒥᖅᑯᖏᓐᓂ, 
ᐅᒥᒻᒪᑦᑕᖃᕋᔪᑦᑐᖅ, ᐊᒪᕈᓐᓂᑦ, ᑎᕆᒐᓂᐊᓂᑦ 
ᖃᕐᕕᓐᓂᑦ ᐱᑕᖃᓚᐅᓲᖑᒻᒥᔪᖅ. ᐊᓪᓛᒃ 
ᐊᒃᖤᖅᑕᖃᓚᐅᓲᖏᒻᒥᔪᖅ ᓄᓇᒃᑰᖅᑐᓂᑦ.

ᑎᒻᒥᐊᖃᐅᖅᑐᐊᓗᒻᒥᔪᖅ ᑕᐃᑲᓂ. 
ᑎᓴᒪᓂᒃ ᐊᔾᔨᒌᓐᖏᑦᑐᓂᒃ ᑑᓪᓕᕐᔪᐊᓂᑦ, 
ᑑᓪᓕᒡᔪᐊᕐᓂᓪᓗ, ᑰᒻᒦᑦᑐᓂᑦ ᑕᓯᕐᓂᓪᓗ. 
ᑭᒡᒐᕕᐊᕐᔪᓐᓂᑦ, ᑭᒡᒐᕕᓐᓂᑦ, ᕿᓐᓄᐊᔪᐊᕐᓂᓪᓗ 
ᐱᑭᐅᖃᖅᑐᑦ ᐃᓐᓈᕈᒻᒥ ᑰᑉ ᓵᖓᓐᓂ. 
ᑕᑯᔪᖃᕈᓐᓇᕐᒥᔪᖅ ᖁᕐᔪᓐᓂᑦ ᑕᓯᐅᑉ 
ᑭᓪᓕᖏᓐᓂ, ᐃᒥᖅᑯᑕᐃᓪᓚᓂᓪᓗ 
ᐃᓐᓈᕈᓂᑦᑐᓂᒃ ᐊᒻᒪᓗ ᓯᐅᕋᕐᓂᑦ 
ᑰᑉ ᖃᓂᒋᔭᖏᓐᓂ. ᐅᑉᐱᔾᔪᐊᕐᓂᓪᓗ 
ᐊᒡᒋᕕᑦᑕᖃᖅᑐᑎᓪᓗ ᐊᕿᒡᒋᓂᓪᓗ 
ᑕᑯᔭᐅᒐᔪᑦᑐᑎᑦ.

ᐃᖃᓗᒐᓱᐊᖃᑦᑕᓲᑦ ᐊᔾᔨᒌᓐᖏᑦᑐᓂᒃ 
ᑯᔮᓐᒥᑦ, ᑭᓯᐊᓂᓕ ᐃᐳᑦᑐᑦ 
ᐃᖃᓗᓱᐊᑐᐃᓐᓇᖁᔭᐅᓐᖏᑦᑐᑦ. ᐅᑭᖅᑕᖅᑐᒥ, 
ᐃᖃᓗᒐᓱᑐᐃᓐᓇᕋᔭᖅᑐᑦ ᓂᕆᔪᒪᓂᖏᓐᓄᑦ 
ᐲᓐᓈᓗᒋᐊᖃᓐᖏᑦᑐᑦ.

ᑲᔮᓐ ᐱᒻᒪᕆᐅᒻᒪᑦ ᓱᓕ ᐃᓄᓐᓄᑦ 
ᑐᑦᑐᓕᒻᒦᑦᑐᓄᑦ, ᐊᒥᓱᑦ ᐃᓄᐃᑦ 
ᖃᒪᓂᑦᑐᐊᕐᓂ ᑰᒃᑰᖅᑐᑎᒃ ᐅᐱᕐᖏᔭᖅᑐᐸᑦᑐᑦ 
ᐅᐱᕐᖓᓵᒃᑯᑦ ᐊᐅᔭᒃᑯᓪᓗ ᑲᔾᔭᐅᓴᕆᐊᖅᑐᑎᒃ, 
ᐊᓯᕙᖃᑦᑕᖅᑐᑎᒃ ᐃᖃᓗᒐᓱᐊᖃᑦᑕᖅᑐᑎᓪᓗ 
ᑕᐃᒪᐃᖃᑦᑕᔪᒻᒪᑕ ᓯᕗᓕᖏᑦ. 
ᐱᐅᒻᒪᕆᒃᑲᔭᖅᑐᖅ ᐃᓄᔅᓯᐊᕈᕕᑦ ᓄᓇᒥᑦ, 
ᑲᑎᓐᖓᑲᐃᓐᓇᕈᓐᓇᑦᑎᐊᖅᑕᑎᑦ.

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᐊᓪᓛᒃ ᐊᒃᖤᖅᑕᖃᓚᐅᓲᖏᒻᒥᔪᖅ ᓄᓇᒃᑰᖅᑐᓂᑦ.



ᑰᑉ ᐹᖓᓐᓂ, ᑰ ᐊᓯᖏᓐᓄᑦ 
ᐃᖏᑉᕋᓪᓗᓂ 7-ᑭᓚᒦᑕᒥᑦ ᑕᑭᓂᖃᖅᑐᓂ 
ᐆᒻᒪᕐᒥᐅᓄᑦ. ᐃᐳᓪᓗᓂ ᖃᒪᓂᑦᑐᐊᕐᒧ 
ᑕᖃᓇᖅᑐᖅ, ᐊᒡᒍᕋᕐᓇᖅᑐᖅ, 
ᐅᓪᓗᒐᓚᓐᓄᑦ ᐊᓄᕆᓯᐅᕐᓂᕈᑎᒃ 
ᐊᔪᖅᓯᓯᒪᑐᐃᓐᓇᕆᐊᖃᖅᑐᑎᑦ. ᐊᒥᓱᑦ 
ᓂᐅᕐᕈᓯᒪᔪᑦ ᐊᐅᔭᐅᒐᔪᓲᑦ ᐅᒥᐊᒃᑯᑦ 
ᑰᑉ ᐹᖓᓐᓂ ᖃᒪᓂᖅᑐᐊᕐᒨᕈᔾᔭᐅᓪᓗᑎᒃ 
ᖃᖓᑕᓲᒃᑯᑦ ᕿᒪᑦᑕᐅᓂᐊᖏᒻᒪᑕ 
ᐊᐅᓪᓚᕆᐊᖃᓕᕈᑎᑦ. 

ᒥᕐᖑᐃᖅᓯᕐᕕᓕᐊᕐᓂᖅ
ᐃᐳᑦᑐᑦ, ᑲᔮᓐᒨᕋᔪᓲᑦ ᖃᖓᑕᓲᒃᑯᑦ 
ᐃᒪᕐᒧᑦ ᒥᒍᓐᓇᖅᑐᒧᑦ ᐊᑭᓕᖅᑕᐅᓯᒪᔪᓂᒃ 
ᖃᒪᓂᑦᑐᐊᕐᒥ, ᓄᓇᕗᑦ, ᓕᓐ ᑕᓯᖓᓐᓄᑦ, 
ᐃᒡᓗᓕᒑᕐᔪᒻᒧᑦ, ᑖᒻᓴᒧᓪᓗᓐᓂᑦ, 
ᒫᓂᑑᐸᒧᑦ. ᖃᒪᓂᑦᑐᐊᕐᒨᓲᖅ ᐅᐃᓂᐹᒥᑦ, 
ᐃᒡᓗᓕᒑᕐᔪᕐᒥᑦ, ᐃᖃᓗᓐᓂ ᔨᐊᓗᓇᐃᒥᓪᓗ 
ᑲᖏᖅᖠᓂᒃᑰᕋᔭᖅᑐᑎᑦ.

ᖃᒪᓂᑦᑐᐊᕐᒥ ᓄᖅᑲᑕᕐᕕᐅᒐᔪᑦᑐᖅ 
ᑕᓚᓐᒥᑦ ᐊᒻᒪᓗ ᑲᔮᓐᒥᑦ, ᑭᓯᐊᓂᓕ 
ᐱᒋᐊᕐᕕᐅᔪᓐᓇᕐᒥᔪᖅ ᓂᐅᕐᕈᓯᒪᔪᓄᑦ. 
ᐊᐅᓪᓚᕈᔾᔨᔩᑦ ᖃᒪᓂᑦᑐᐊᕐᒥ ᐅᒥᐊᒃᑯᑦ ᐅᓪᓗᒥ 
ᐊᑕᐅᓯᑐᐃᓐᓇᕐᒥᑦ ᐊᐅᓪᓚᕈᔾᔨᒍᓐᓇᖅᑐᑦ 
ᕿᒥᕐᕈᐊᖅᑎᑦᑎᔭᖅᑐᕐᓗᑎᒃ ᑲᔮᓐ ᑰᖓᓐᓂ 
ᐊᒻᒪᓗ ᑲᑕᓐᓇᓕᖓᓐᓂ. ᖃᒪᓂᑦᑐᐊᕐᒨᓕᕈᑎᒃ 
ᑲᓅᒃᑯᑦ ᑐᔪᕐᒥᕕᒻᒦᓕᕋᔭᖅᑐᖅ ᑐᐱᕐᕕᒥᓪᓗᓐᓂᑦ 
ᐃᓅᔮᕐᕕᒻᒥ ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒻᒥ. 

ᒥᕐᖑᐃᓯᕐᕕᒻᒥ ᑐᐱᕐᕕᑕᓕᒃ ᑎᓴᒪᐅᔪᖅᑐᓂᒃ 
ᐃᓄᖃᕈᓐᓇᖅᑐᒥᑦ ᑐᐱᕐᒥᑦ, ᓂᖅᑎᐅᕐᕕᒻᒥᑦ/
ᐃᓪᓗᕋᓛᒥᑦ, ᖁᕝᕕᒻᒥᑦ, ᐃᒐᕕᒻᒥᑦ, ᓂᕐᕆᕕᓐᓂᑦ 
ᐆᑦᑎᕕᒻᒥᓪᓗ.

ᖃᒪᓂᑦᑐᐊᕐᒦᓐᓂᓐᓂᑦ, ᐅᐸᒋᐊᖃᕐᓂᐊᖅᑕᐃᑦ 
ᐳᓚᕋᕐᕕᖓ ᐱᐅᕋ ᐊᑯᒪᓕᐅᑉ, ᐃᓄᐃᑦ 
ᐃᑦᑕᕐᓂᓴᖃᕐᕕᖓ,ᒪ ᔭᓯ ᐆᓇᖅ 
ᐳᓚᕋᕐᕕᖓ, ᐊᒻᒪᓗ ᐊᓯᖏᑦ ᑕᑯᔭᒐᖃᕐᕖᑦ. 
ᓴᓇᓐᖑᐊᖅᑎᓂᒃ ᐅᖃᖃᑎᖃᕈᓐᓇᕐᒥᔪᓯ 
ᓴᓇᓐᖑᐊᕋᔪᓲᖑᒻᒪᑕ ᐃᓪᓗᖏᑦᑕ ᓯᓚᑖᓂ. 
ᓴᓇᓐᖑᐊᒐᔅᓯᐊᕈᓐᓇᖅᑐᑎᑦ, ᓇᒡᒍᐊᒥᕈᔪᓐᓂᒃ, 
ᓴᓇᕐᕈᑎᑐᖃᒥᓂᕐᓂᑦ, ᖃᓪᓗᓈᖅᑕᓂᑦ 
ᐊᑭᓐᓇᕐᒥᐅᑕᓕᐅᖅᓯᒪᔪᓂᒃ ᐊᓯᖏᓐᓂᓪᓗ.

ᑕᑯᔅᓴᐅᔪᑦ ᐱᐅᕋ ᐊᑯᒪᓕᒃ ᐳᓚᕋᕐᕕᖓᓐᓂ 
ᐊᒻᒪᓗ ᐃᓄᐃᑦ ᐃᑦᑕᕐᓂᓴᖃᕐᕕᖏᓐᓂ 
ᐅᓂᒃᑳᖅᑐᐊᖅᑕᖃᐅᖅᑐᖅ ᐃᓄᐃᑦ ᑐᑦᑐᓕᓐᓂᒃ 
ᐱᖅᑯᓯᖏᓐᓂ ᐅᐊᑦᑎᐊᕈᓂᓴᕐᓂᓪᓗ. 
ᐃᑦᑕᕐᓂᓴᖃᕐᕕᒻᒥ ᐃᓐᓇᕐᓂᑦ ᑲᑎᓯᒍᓐᓇᖅᑐᑎᑦ 
ᑏᑐᕆᐊᖅᑐᖅᓯᒪᔪᓂᒃ ᐳᓚᐅᑎᒍᓐᓇᖅᑐᓯᓪᓗ.

ᐃᑲᔪᖅᑕᐅᔪᒪᓐᓂᕈᕕᑦ ᐸᕐᓇᓂᓐᓂᑦ ᑲᔮᓐ 
ᑰᖓᓐᓄᑦ ᑐᑭᓯᒋᐊᒃᑲᓐᓂᕈᒪᓐᓂᕈᕕᓪᓗᓐᓂᑦ 
ᑲᔮᓐ ᑲᓇᑕᒥ ᑰᖓᓐᓂ, ᐱᐅᕋ 
ᐊᑯᒪᓕᒃ ᐳᓚᕋᕐᕕᖓᓐᓂ, ᐃᓅᔮᕐᕕᒃ 
ᒥᕐᖑᐃᓯᕐᕕᖓᓐᓂ, ᖃᐅᔨᒋᐊᕈᓐᓇᖅᑐᑎᑦ 
ᓄᓇᕗᑦ ᒥᕐᖑᐃᓯᕐᕕᖓᑦᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᐅᕗᖓ  
www.nunavutparks.com, ᐅᖄᓚᓗᑎᓪᓗᓐᓂᑦ 

ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ 
ᐅᕗᖓ 1-866-NUNAVUT ᓄᓇᕗᒻᒥ 
ᐊᐅᓪᓚᖃᑦᑕᖅᑐᓄᑦ ᐸᕐᓇᐅᑎᔅᓴᓂᒃ, 
ᑎᑎᕋᖅᓯᒪᔪᐃᓐᓇᐅᓪᓗᑎᒃ ᓚᐃᓴᔅᓯᖃᖅᑐᓕᒫᑦ 
ᐊᐅᓪᓚᕈᔾᔨᖃᑦᑕᖅᑐᑦ, ᑐᔪᕐᒥᕖᑦ ᒥᔅᓵᓄᑦ 
ᐱᔨᑦᑎᕋᐅᑏᓪᓗ ᒥᔅᓵᓄᑦ. 

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y	 867.975.7700	 •	 867.975.7747
parks@gov.nu.ca
www.nunavutparks.com

ᕕᐅᕋ ᐊᑯᒪᓕᐅᑉ ᐳᓚᕋᕐᕕᖓ  
(ᐊᐅᔭᒃᑯᑐᐊᖅ ᒪᑐᐃᖓᓲᖅ) ᐊᒻᒪᓗ ᐃᓅᔮᕐᕕᒃ 
ᒥᕐᖑᐃᓯᕐᕕᖓ  (ᑕᖕᒫᕐᕖᑦ)
Y	 867.793.2456

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y	 866.NUN.AVUT	 •	 867.979.1261	
(1.866.686.2888)
info@nunavuttourism.com
www.nunavuttourism.com

ᖃᒪᓂᑦᑐᐊᕐᒥ ᐃᓄᐃᑦ  
ᐃᑦᑕᕐᓂᓴᓕᕆᕕᖓ (ᖃᒪᓂᑦᑐᐊᖅ)
Y	 867.793.2598
www.bakerlake.org

ᑲᓇᑕᒥ ᑰᑐᖃᐃᑦ
Y	 819.994.2913
www.chrs.ca



ᑲᓇᑕ

ᒥᐊᓕᒐᐃᑦ ᓄᓇᖓ

ᓄᓇᕗᒻᒥ ᐅᑭᐅᖅᑕᖅᑐᒥ  
ᐊᕕᑦᑐᖅᓯᒪᔪᑦ ᒥᕐᖑᐃᓯᕐᕕᖏᑦ  
ᐊᓯᖏᓪᓗ ᓄᓇᑦᑎᐊᕙᐅᔪᑦ
ᐊᕙᑎᓕᕆᔨᒃᑯᑦ
ᓄᓇᕗᑦ ᒐᕙᒪᖓᑦ
ᑎᑎᖅᑲᖃᐅᑖ 1000 
ᑎᑎᖅᑲᖃᕕᖓ 1340
ᐃᖃᓗᐃᑦ, ᓄᓇᕗᑦ X0A 0H0

NuNavut Parks  
& sPecial Places
Department	of	Environment
Government	of	Nunavut
P.O.	Box	1000,	Station	1340
Iqaluit,	Nunavut	X0A	0H0

NuNavummi  
uNNagiurhiqviit  
& iNNiiturliit
Havakviat	Avatiligiyikkut
Nunavut	Kavamatkut
Qiuqutaa	1000,		Nayugaa	1340
Iqaluit,	Nunavut	X0A	0H0

Parcs et eNdroits  
sPéciaux NuNavut
Ministère	de	l’Environnement	
Gouvernement	du	Nunavut
Case	Postale	1000,	Succursale	1340
Iqaluit,	Nunavut	X0A	0H0

Y	 867.975.7700
•	 867.975.7747
parks@gov.nu.ca
nunavutparks.com

ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.


